
Հողամասի նպատակային նշանակության փոփոխության վերաբերյալ
       
    ՀՀ կառավարությանն առընթեր անշարժ գույքի կադաստրի պետական կոմիտեի  <<Կադաստրային հատակագծերում և քարտեզներում հայտնաբերված սխալների ուղղման հրահանգը հաստատելու մասին>> N186-Ն հրամանի դրույթներով կազմված հողաշինարարական գործի նյութերով նախատեսվում է ալրաղացի շենքի սպասարկման նպատակով ՀՀ Սյունիքի մարզի Տեղ համայնքի /Տեղ բնակավայր/ վարչական տարածքում գտնվող, համայնքային սեփականություն հանդիսացող, բնակավայրերի նշանակության այլ հողերից 0.0435 հեկտար /կադաստրային ծածկագիր 09-101-0031-0001-ից/ փոխադրել արդյունաբերության, ընդերքօգտագործման և այլ արտադրական նշանակության օբյեկտների հողերի կատեգորիա՝ <<գյուղատնտեսական արտադրական հողեր>> գործառնական նշանակությամբ:
     Արդյունաբերության, ընդերքօգտագործման և այլ արտադրական նշանակության օբյեկտների հողերի կատեգորիա փոխադրվող 0.0435 հա  հողամասը ընդգրկված չԷ ՀՀ հողային օրենսգրքի 60-րդ հոդվածով սահմանված հողերի կազմում:
     Հողամասում առկա ալրաղացի շենքը սեփականության իրավունքով պատկանում է քաղաքացի Հրանտիկ Իսունցին, սակայն կադաստրային քարտեզում առկա անճշտության պատճառով հնարավոր չէ նրան հատկացնել շենքի սպասարկման համար անհրաժեշտ հողամասը և իրականացնել գույքային իրավունքների պետական գրանցում: Քաղաքացի Հ. Իսունցի կողմից ներկայացվել է ալրաղացի շենքի սեփականության իրավունքը հավաստող փաստաթղթերը: Համայնքի տարածքում առկա հողօգտագործումները կարգավորելու համար կադաստրային քարտեզում առկա անճշտության ուղղման նպատակով կազմված սույն գործին տալիս եմ դրական կարծիք:
					



              Համայնքի ղեկավար                                                              Ն. Շադունց
